
Shri Chandrashekharendra Sarasvati Panchapanchashatka Stotram

ஶ்ரீ சந்த்³ரஶேக²ரேந்த்³ரஸரஸ்வதீ-பஞ்சபஞ்சாஶத்க-ஸ்தோத்ரம்

ஶ்ரீசந்த்³ரஶேக²ராசார்யஶேக²ராய நமோ நம: ।
நம: ஶங்கரஸந்தாநஸுதா⁴ம்பு³தி⁴ஸுதா⁴ம்ஶவே ॥ 1॥
மஹாதே³வேந்த்³ரஹஸ்தாப்³ஜஸஞ்ஜாதாய நமோ நம: ।
காஞ்சீஶ்ரீகாமகோட்யாக்²யபீடா²தீ⁴ஶாய தே நம:॥ 2॥
மஹாத்ரிபுரஸுந்த³ர்யா: சந்த்³ரமௌலீஶ்வரஸ்ய ச ।
ஸந்ததாராத⁴நாநந்த³நிர்ப⁴ராய நமோ நம:॥ 3॥
நமஸ்ஸத்யவ்ரதக்ஷேத்ரநிவாஸரஸிகாய தே ।
காமாக்ஷ்யேகாம்ரநாதே²ஶஸாக்ஷாத்காரவதே நம:॥ 4॥
மஹாதே³வீஹஸ்திகி³ரிநாத²ஸாந்நித்⁴யயோகி³நே ।
நமோ, நம: ஶிவாஸ்தா²நஸ்தா²நைகாந்த்யப்ரியாய தே ॥ 5॥
நமோऽத்³வைதமதவ்யாக்²யாஸிம்ஹாஸநந்ரு’பாய தே ।
ஷண்மதோபாஸநாப⁴க்திமார்க³ஜீவாதவே நம:॥ 6॥
வேதோ³த்³த⁴ரணமத்ஸ்யாய கூர்மாயாம்ரு’ததா³யிநே ।
லோகோத்³தா⁴ரவராஹாய நரஸிம்ஹாய தே நம:॥ 7॥
நம: ப்ரபந்நப்ரஹ்லாத³வர்த⁴காத்³பு⁴தமூர்தயே ।
யஜ்ஞாசரணதுஷ்டாய குமாரப்³ரஹ்மசாரிணே ॥ 8॥
தேஜஸா க்ராந்தலோகாய தீர்த²பாதா³ய தே நம: ।
கு³ணாபி⁴ராமராமாய த⁴ர்மாநுக்³ரஹகாரிணே ॥ 9॥
யோக³த்ரயோபதே³ஷ்ட்ரே தே பு³த்³தா⁴ய கருணாத்³ரு’ஶே ।
கலிதோ³ஷஹராயாஸ்து புருஷோத்தம தே நம:॥ 10॥
நமோ நாராயணஸ்ம்ரு’த்யா நாராயாணமயாய தே ।
ஶ்ரீசக்ரிணே ஸுக³தி³நே ஸுத³ர்ஶநவிராஜிநே ।
நந்த³காய நமஸ்தேऽஸ்து ஶங்க²தீர்த²ப்ரதா³ய ச ॥ 11॥

நம: ஶிவாய சந்த்³ரார்த⁴ஶேக²ராய நமோ நம: ।
ப⁴வாய ப⁴வநாஶாய ஶம்ப⁴வே ச மயோபு⁴வே ॥ 12॥
த³க்ஷிணாமூர்தயே மௌநச்சி²ந்நஸம்ஶீதயே நம: ।
ஶங்கராய நம: காமஜிதே காலஜிதே நம:॥ 13॥
நமோ ம்ரு’டா³ய தே ஸர்வமங்க³ளாலய தே நம: ।
ஸௌம்யீக்ரு’தபு⁴ஜங்கா³ய மாந்த்ரிகாயாஸ்து தே நம:॥ 14॥
ஆஶ்ரிதாபீ⁴ஷ்டவரத³ஸஹகாரபராயண ।
சித³ப்⁴ரலீல த்யாகே³ஶ ஜ்யோதிரூப ரஸாத்மக ॥ 15॥
ஆஶ்ரிதப்ராண ஸம்ஸாரரோக³வைத்³யேஶ தே நம: ।
ப⁴க்தப்ரஸாத³ஸ்ய க்ரு’தே பி⁴க்ஷாடநக்ரு’தே நம:॥ 16॥
ப⁴க்தபாபவிஷாஶாய வ்ரு’ஷாரூடா⁴ய தே நம: ।
அந்நப்ராணமநோரூபத்ரிபுராதீத தே நம:॥ 17॥
ஸந்ந்யாஸிக³ணநாதா²ய ஸ்வாமிநாதா²ய தே நம: ।
ஶ்ரீஶிவாஸ்தா²நயாதா²ர்த்²யக்ரு’தே தத்ஸ்தி²ரவாஸிநே ॥ 18॥
ஶ்ரீசந்த்³ரஶேக²ரைகாத்ம்யாத் சந்த்³ரஶேக²ர தே நம: ।
நம இந்த்³ர பரைஶ்வர்யாத் வைக²ர்யா ச ஸரஸ்வதீ ।
தத்த்வாதத்த்வக்ஷீரநீரவிவேகபரஹம்ஸ தே ॥ 19॥
அத்ரயே த்ரிகு³ணாதீதப்³ரஹ்மநிஷ்டா²ய தே நம: ।
ஆநந்த³ப்³ரஹ்மவித்³யாயா கு³ரோ தே ப்⁴ரு’க³வே நம:॥ 20॥
ப்ரபஞ்சமாயாகுத்ஸாய குத்ஸாயாஸ்து நமஸ்தவ ।
வஸிஷ்டா²ய நமஸ்தேऽஸ்து ராக⁴வஸ்ய கு³ரோஸ்தவ ॥ 21॥
ஶதாநந்த³ப்ரஸூதேஸ்தே கௌ³தமாய நமோ நம: ।
த³க்ஷிணாஶாகு³ருஶ்ரேஷ்ட²கும்ப⁴ஜாயாஸ்து தே நம:॥ 22॥
ஶ்ருதிஸ்ம்ரு’த்யத்⁴வகு³ரவே யாஜ்ஞவல்க்யாய தே நம: ।
மோக்ஷாக்⁴வஸாத⁴நீபூ⁴தவீணாவாத³நவேதி³நே ॥ 23॥
நமோ வால்மீகயே துப்⁴யம் ராக⁴வக்²யாதிதா³யிநே ।
வ்யாஸாய பா⁴ரதக்²யாதமஹிம்நே தே நமோ நம:॥ 24॥
ப்³ராஹ்ம்யா ஸ்தி²த்யா பா⁴க³வதமஹிமோத்கீர்தநேந ச ।

தே³வ்யா ச லாலிதத்வேந ஶுகஸ்த்வமஸி தே நம:॥ 25॥
ஜைமிநே வேத³ஸம்ரக்ஷிந் ப்³ரஹ்மவித்³ பா³த³ராயண ।
கு³ணாகு³ணஜ்ஞ கபில யோக³நிஷ்ட² பதஞ்ஜலே ॥ 26॥
ந்யாயவாதி³ந்நக்ஷபாத³ விஶேஷாபி⁴ஜ்ஞ காஶ்யப ।
நம ஆக³மஶாஸ்த்ரஜ்ஞஸம்ப்ரதா³யாநுயாயிநே ॥ 27॥
கோ³விந்த³ப⁴க³வத்பாத³ஸ்ம்ரு’திதாதா³த்ம்யஶோபி⁴நே ।
விவேகசூடா³மணயே ஸஹஸ்ரமுபதே³ஶிநே ॥ 28॥
மநீஷிணே ஸமத்³ரு’ஶே த³க்ஷிணாமூர்தயே நம: ।
மண்ட³நாய ப்³ரஹ்மவித்³யாமண்ட³நாயாஸ்து தே நம:॥ 29॥
நைஷ்கர்ம்யஸித்³தி⁴ஸம்பு²ல்லமாநஸோல்லாஸ தே நம: ।
ஸச்சி²ஷ்யஸங்க⁴ஶரணபத்³மபாதா³ய தே நம:॥ 30॥
ஹஸ்தாமலகவத்³ ப்³ரஹ்மதத்த்வஸாக்ஷாத்க்ரு’தே நம: ।
நமோऽஸ்து தே விமுக்தாத்மந் வ்யாக்²யாவாசஸ்பதே தவ ॥ 31॥
ப⁴க்தகல்பதரோ துப்⁴யம் சித்ஸுகா²நுப⁴விந் நம: ।
யஶ: பரிமலாக்ரு’ஷ்டப⁴க்தப்⁴ரு’ங்கா³லயே நம:॥ 32॥
வித்³யாரண்ய நமஸ்தேऽஸ்து ஜீவந்முக்திப்ரகாஶக ।
அத்³வைதஸித்³தி⁴மூலாய மது⁴ஸூத³ந தே நம:॥ 33॥
ததத்ப்ரஸித்³த⁴க்ஷேத்ரேஷு நிர்மிதாநி யதா³ஜ்ஞயா ।
ஸஶிஷ்யஶங்கராசார்யமந்தி³ராணி நமோऽஸ்து தே ॥ 34॥
பஷ்ட்யப்³த³பூர்திகலவைவேத³நித்⁴யாதி³ஸங்க்³ரஹை: ।
பரிக்ஷாமாநதா³நாத்³யைர்நியமாத்⁴யாயபோஷிணே ॥ 35॥
லுப்தஶாகா²ஸமுத்³த⁴ர்த்ரே வேத³மேலநகாரிணே ।
வேதா³த்⁴யயநஶாலாநாம் ஸ்தா²பகாயாஸ்து தே நம:॥ 36॥
வேத³த⁴ர்மபரிபாலஸபா⁴ஸம்ஸ்தா²பகாய தே ।
த⁴ர்மஜ்ஞவிருத³த்³வாரா ஸ்மார்தஸம்ரக்ஷகாய தே ॥ 37॥
யேந ஸம்ஸ்க்ரு’தபோ³தா⁴ர்த²ம் ஸ்தா²பிதாऽமரபா⁴ரதீ ।
பரீக்ஷா: பாட²ஶாலாஶ்ச தஸ்மை தீ³ர்க⁴த்³ரு’ஶே நம:॥ 38॥

ஜீர்ணோத்³த⁴ரணகும்பா⁴பி⁴ஷேகப்ரோத்ஸாஹநைமுஹு: ।
தே³வாலயே ஜநஶ்ரத்³தா⁴ம் வர்த⁴யித்ரே நமோऽஸ்து தே ॥ 39॥
கோ³தா³மணிவசோமார்க³ஶீர்ஷகா³தா²ர்த²மேலநை: ।
ஶைவவைஷ்ணவஸௌஹார்த³போஷகாயாஸ்து தே நம:॥ 40॥
த⁴ர்மாசார்யகபீடா²நாம் ஸமுதா³யஸமாக³மை: ।
ஐகமத்யேந த⁴ர்மாணாம் ப்ரசாரபத²த³ர்ஶிநே ॥ 41॥
காமகோடீகோஶமாலாத்³வாரா நாநாஸ்தவாவலீ: ।
ஸத்³ராவிடா³நுவாதா³ஸ்தே ப்ரகாஶிதவதே நம:॥ 42॥
வேதா³ந்தந்யாயமீமாம்ஸாவித்³வத்³வாக்யார்த²மாநநை: ।
நாநாமதீயவைது³ஷ்யவர்த⁴யித்ரேऽஸ்து தே நம:॥ 43॥
வ்யாஸாக³மகலாதந்த்ரஜ்யோதிர்வித்தமமேலநை: ।
ஜீர்யதாம் ஸம்ப்ரதா³யாநாம் ஜீவநௌஷத⁴ தே நம:॥ 44॥
த³ரித்³ரகந்யகோத்³வாஹஸாஹ்யார்த²நிதி⁴தா³யிநே ।
ஶ்ரீராமஜயலேகே²ஷு ஜநோத்ஸாஹபுஷே நம:॥ 45॥
அந்நகார்ஶ்யநிவ்ரு’த்த்யர்த²ம் முஷ்டிஶாலிவ்யவஸ்தி²தி: ।
த்³ரு’ஷ்டா யேந ஸதோ³ல்லாஸிப்ரதிபா⁴ட்⁴யாய தே நம:॥ 46॥
வைத்³யஶாலாஸு ருக்³ணாநாமாஶ்வாஸாரோக்³யஹேதவே ।
ப⁴க்தாந் ப்ரஸாத³தா³நாய ஸம்ப்ரேரிதவதே நம:॥ 47॥
காராக்³ரு’ஹேஷு ப³த்³தா⁴நாமுத்ஸவாதி³ஷு ஹ்ரு’ஷ்டயே ।
ஸத்ஸ்ம்ரு’த்யை ப⁴க்ஷ்யதா³நாதி³ ப்ரசோதி³தவதே நம:॥ 48॥
தேஜோநிதே⁴ கலாபூர்ண பு³த⁴ ஸௌம்ய கு³ரோ கவே ।
ஸ்தி²ர ஸர்வக்³ரஹாகார தேஜோமண்ட³லபா⁴ஸுர ॥ 49॥
லலிதாஸததோபாஸ்திகாலிதா³ஸ நமோऽஸ்து தே ।
ப⁴வபூ⁴திலஸத்³கா³த்ர பா⁴ரவே ப்³ரஹ்மதேஜஸா ॥ 50॥
மாக⁴ ஸர்வாக⁴ரஹித முக்திஶ்ரீஹர்ஷநிர்ப⁴ர ।
ஶ்ரீகாமாக்ஷீநிதி³த்⁴யாஸமௌநமூகாய தே நம:॥ 51॥
ஸர்வாந் ஸ்வஞ்ஜநவத் ஸர்வகுஶலம் பரிப்ரு’ச்ச²தே ।
ஸர்வலோகப்ரியாயாஸ்து நமோ ராமநிபா⁴ய தே ॥ 52॥

அஹமேவ கு³ரோரஸ்ய மத இத்யபி⁴மந்யதே ।
யதா²ஸர்வ: ஶ்ரித: தாத்³ரு’க்³விஶ்வாஸாதா⁴யிநே நம:॥ 53॥
ஏகோऽத்³விதீயமஹிமா த்ரிகு³ணாத்³யதீத:
ப⁴க்தப்ரத³த்தபுருஷார்த²சதுஷ்டயஶ்ச ।

பஞ்சாக்ஷ-ஷட்³ரிபு-ஜயீ த்³யுதிஸப்தஸப்தி:
பா⁴த்யஷ்டமூர்த்யநவமோ த³ஶதி³க்ப்ரஸித்³த: ⁴ ॥ 54॥

ஈஶ்வரோ ஜங்க³மஸ்ஸோऽயமிதி யோ கு⁴ஷ்யதேऽகி²லை: ।
தஸ்மை ஜயேந்த்³ரகு³ரவே ஶ்ரீஜக³த்³கு³ரவே நம:॥ 55॥
இதி ஜக³த்³கு³ருஶ்ரீஶங்கராசார்யஶ்ரீசந்த்³ரஶேக²ரேந்த்³ரஸரஸ்வதீஶ்ரீசரணாநுக்³ரு’ஹீத-

கவிகோகில-ஸகலகலாகலாப-பி³ருத³வர்தி⁴ஷ்ணுநா ராக⁴வேந விரசிதம்
ஶ்ரீசந்த்³ரஶேக²ரேந்த்³ரஸரஸ்வதீபஞ்சபஞ்சாஶத்கஸ்தோத்ரம் ஸம்பூர்ணம் ।
டா³ॅ. ராக⁴வ:

